
ИЗИЛДӨӨ ИШИНИН ЖАЛПЫ МҮНӨЗДӨМӨСҮ 

 

Изилдөөнүн актуалдуулугу. Соңку жылдардагы жаш үй-бүлөлөр 

арасындагы ажырашуулар, жаштарды үй-бүлөлүк турмушка даярдоо, алардын 

үй-бүлөгө болгон жоопкерчилигин арттыруу, үй-бүлөдөгү адеп-ахлактык 

жүрүм-турум маданиятына, өз-ара көтөрүмдүүлүкө, кечиримдүүлүккө ж.б. 

үйрөтүү маселелери актуалдашууда. Үй-бүлөлүк турмушка даярдоонун бирден-

бир социалдык жактан маанилүү каражаты катары элдик педагогиканынын 

үлгүлөрүнө, улуттук баалуулуктарга таянуу, аларды заманбап жашоо-

тиричилик менен айкалыштыруу аркылуу үй-бүлө институтун турукташтыруу 

жолдорун изилдөө муктаждыктарын жаратууда.  

Изилдөөнүн актуалдуулугу улуттун жана мамлекеттин өзөктүү 

документтеринде белгиленген кырдаалдар, милдеттер менен тикеден-тике 

байланыштуу. Кыргыз Республикасынын конституциясы боюнча 2016-жылдын 

28-декабрындагы (№ 218) кабыл алынган мыйзамда “Үй-бүлө – коомдун негизи. 

Үй-бүлө, ата болуу, эне болуу, балалык – бүткүл коомдун камкордугуна алынат 

жана мыйзам менен артыкчылыктуу корголот,”– деп аныкталган 

[Электрондук булак]: http: // cbd.minjust.gov.kg/ act/ view/ ky-kg/ 202913]. 

Ошону менен бирдикте Кыргыз Республикасынын Конституциясынын соңку 

редакциясында үй-бүлөнүн жоопкерчилиги кыйла күчөтүлгөн. Баш 

мыйзамдагы үй-бүлө туралуу баалуулуктар улуттук масштабдагы иш чаралар 

менен коштолуп, өнүктүрүлүп келүүдө. Алып карасак, Кыргызстанда 2012-жыл 

“Үй-бүлө, тынчтык, ынтымак жана кечиримдүүлүк жылы”, ал эми 2017- жыл 

“Ыйман, адеп, маданият жылы” – деп жарыяланып, коомдун жана мамлекеттин 

башаты болгон үй-бүлөнүн руханий-жаратмандык дараметин өнүктүрүү 

багытында улуттук жана аймактык масштабдагы иш чаралар өткөрүлдү.  

Буларга карабастан, соңку жылдарда жаңы муундагылардын үй- бүлөлүк 

турмуштун түп максат, милдеттерин түгөл аңдап аткарууга алсыздыгынан 

улам, реалдуу турмушта көп кырдуу көйгөйлөр тамыр жайып, үй-бүлөнүн 

бузулушу кадимки көрүнүшкө айланып бара жатат. Андай көрүнүштөрдүн 

катарына төмөнкүлөрдү кошууга болот: үй-бүлөлөрдө моралдык-

психологиялык жагымсыз климаттын көбөйүшү; жаштарда жубайлар катары 

бакубат жашап кетүүгө, үй-бүлөнүн бардык функцияларын аткарууга карата 

жоопкерчиликтин төмөндүгү; жаш үй-бүлөлөрдүн түптүү улуттук салттык 

баалуулуктардан алысташы; балдардын интеллектин, руханий маданиятын 

өнүктүрүүгө караганда эптеп жан багуу, жакшы жашоо үчүн акча табууга 

ашкере басым жасоо ж.б. үй-бүлө ичиндеги мындай кризистик кырдаалдар 

бүтүндөй коомдун социалдык-маданий, руханий-педагогикалык абалын 

алсыздандырууга алып келүүдө.  

Статистикалык маалыматтарга таянсак, Баткен областында үй-

бүлөлөрдүн ажырашуусу жылдан жылга өсүүдө. Алып карасак, 2017-жылы 

никелешүүлөрдүн саны – 3834 болсо, ажырашуулардын саны – 628. Ал эми, 

2018-жылы никелешүүлөрдүн саны – 4391 болсо, ажырашуулардын саны – 

736га жеткен (Баткен областтык статистика бөлүмүнүн 2019-жыл үчүн 

даярдалган отчеттук маалыматынан алынды) [Электрондук булак]: http: // 

http://cbd.minjust.gov.kg/act/view/ky-kg/111484?cl=ky-kg
http://cbd.minjust.gov.kg/act/view/ky-kg/111484?cl=ky-kg
http://cbd.minjust.gov.kg/act/view/ky-kg/202913

www.stat.kg/ kg/ statistics]. Мунун өзү аймактагы социалдык-экономикалык 

кризистердин пайда болушуна шарт түзөт.  

Жогоруда белгиленгендер коомдогу кризистердин тамыры үй-бүлөнүн 

бакубаттыгынан, үй-бүлөнүн бакубаттыгы адамдарды үй-бүлөлүк милдеттерди 

аткарууга даярдоонун абалына көз каранды экендигин көрсөтүп турат. Бул 

маселелер илимде айрым багыттар боюнча изилдөөгө алынган. Кыргыз үй-

бүлөсүндөгү бул кубулуштардын айрым аспекттери философтор, социологдор 

Ачылова Р. (1987), Аттокуров Т. (1986), Абрамзон С.М. (1990), Антипина К.И. 

(1977), Али Унал (2015), Жоробеков Ж. (1998), Исаев К. (2012), Нарынбаев 

А.И. (1969), Шайдуллаева Т. (1992) ж.б. тарабынан тарых, философия, 

социология айдыңынан анализделген. Ошол эле мезгилде педагогикалык 

изилдөөлөр сейрек кездеше тургандыгын көрүүгө болот.  

Каралып жаткан проблеманын методологиялык маселелери социалдык 

багыттагы каада-салттардын жаралышы россиялык окумуштуулар Б.З. Вульфов 

(2000), жаш үй-бүлөлөрдүн педагогикалык маданиятынын өнүгүүсүнө мектепке 

чейинки мекемелердин тийгизген таасири О.Л. Зверева (1987), үй-бүлө 

педагогикасынын балдарды тарбиялоого тийгизген таасири Т.А. Куликова 

(2000), үй-бүлөлүк тарбиянын психологиялык жактан  

Таалим-тарбияны кыргыздын менталитетине, этно-маданий дөөлөттөрүнө 

ылайыктап түзүү Б. Апышевдин (1974), байыркы орток түрк адабиятынын 

негизги маселелери А. Акматалиевдин (2001), жогорку педагогикалык билим 

берүү системасында болочок мугалимдерди кесиптик-педагогикалык жана 

этнопедагогикалык жактан даярдоонун теориялык жана практикалык 

өзгөчөлүктөрү А. Алимбековдун (2010), элдик акындардын чыгармаларындагы 

тарбия маселелери А.Т. Калдыбаеванын (2000), элдик педагогика менен илимий 

педагогиканын байланышындагы балдарды адептүүлүккө тарбиялоо идеялары 

С. Иптаровдун (2012) эмгектеринеде орун алган. Жаштарды улут аралык 

маданиятын калыптандыруу, аларды улуттар аралык баарлашуунун социалдык, 

адеп-ахлактык, энопедагогикалык жана тил аспектилери Н.А. Асипованын 

(2019) эмгектеринде, заманбап шарттагы үй-бүлө тарбиясы менен коомдук 

тарбиянын өз ара байланышы Г.Т. Карабалаеванын (2015), мугалимдердин ата-

энелер менен иштөө компетенттүүлүгүн калыптандыруу маселелери Ж.Б. 

Карасартованын (2015), мектеп шартында ата-энелер мектебин уюштуруу 

иштери Н.К. Койлубаеванын (2016), Г. Мадаминовдун (2018) эмгектеринде 

каралган. Бирок, кыргыз педагогикасында жогорку мектептин анын ичинде 

айыл мектептеринин окуучуларын элдик педагогиканын баалуулуктары 

аркылуу үй-бүлөлүк турмушка даярдоо проблемасы өз алдынча изилдөө 

предмети катары карала элек.  

Турмуштук байкоолорго жана педагогикалык булактарга жасалган алдын-

ала анализ көрсөткөндөй жаштарды үй-бүлөлүк турмушка даярдоодо 

төмөнкүдөй карама-каршылыктар ачык байкалат: 

– жогорку класстардын окуучуларын үй-бүлөлүк турмушка даярдоо  

зарылчылыгы менен андай даярдоонун социалдык-педагогикалык 

негиздеринин жетишээрлик деңгээлде изилденбегендиги; 

http://www.stat.kg/


5 
 

– жаштарды үй-бүлөлүк турмушка даярдоодо элдик педагогиканын 

мүмкүнчүлүктөрүнүн кеңири экендигине карабастан, аларды колдонуунун 

теориялык жана методикалык негиздеринин иштелип чыкпагандыгы;  

– социалдык институт катары үй-бүлөнүн жабыктыгы менен коомдогу 

үй-бүлөгө коюулган талаптардын бийиктиги; 

– азыркы жаш үй-бүлөлөргө коюлган талаптар менен аларды бул аспектте 

даярдоонун мазмуну жана технологияларынын ортосундагы дал келбестиктер 

ж.б. 

Илим менен практикада орун алган карама-каршылыктар жогорку 

класстардын окуучуларын үй-бүлөлүк турмушка даярдоонун натыйжалуу 

жолдорун изилдөө проблемасын жаратууда.  

Белгиленген проблема «Жогорку класстардын окуучуларын элдик 

педагогиканын баалуулуктары аркылуу үй-бүлөлүк турмушка даярдоо» 

аттуу темада илимий изилдөө жүргүзүүгө түрткү болду.  

Диссертациянын темасы менен илимий изилдөөлөрдүн байланышы. 

Изилдөөнүн темасы Баткен мамлекеттик университетинин “Педагогикалык 

билим берүү” кафедрасынын илимий-изилдөө иштеринин тематикалык 

планына кирет. 

Изилдөөнүн максаты: Жогорку класстардын окуучуларын элдик 

педагогиканын баалуулуктары аркылуу үй-бүлөлүк турмушка даярдоонун 

моделин түзүү жана аны ишке ашыруунун педагогикалык шарттарын аныктоо. 

Изилдөөнүн милдеттери:  

1. Жогорку класстардын окуучуларын элдик педагогиканын 

баалуулуктары аркылуу үй-бүлөлүк турмушка даярдоонун теориялык 

негиздерин, социалдык-педагогикалык өбөлгөлөрүн аныктоо.  

2. Кыргыз элинин элдик педагогикасындагы жаштарды үй-бүлөлүк 

турмушка даярдоо боюнча идеяларды жана баалуу тажрыйбаларды ачып 

көрсөтүү. 

3. Жогорку класстардын окуучуларын элдик педагогиканын 

баалуулуктары аркылуу үй-бүлөлүк турмушка даярдоонун педагогикалык 

моделин жана шарттарын иштеп чыгуу. 

4. Аныкталган педагогикалык моделдин жана шарттардын 

натыйжалуулугун эксперимент аркылуу текшерүү жана жыйынтыктоо. 

 Изилдөөнүн илимий жаңылыгы жана теориялык маанилүүлүгү:  1. 

Жогорку класстардын окуучуларын элдик педагогиканын баалуулуктары 

аркылуу үй-бүлөлүк турмушка даярдоонун теориялык негиздери, социалдык-

педагогикалык өбөлгөлөрү аныкталып, үй-бүлөлүк турмушка даярдоонун 

мазмуну жана негизги багыттары аныкталды.  

  2. Кыргыз элинин элдик педагогикасындагы жаштарды үй-бүлөлүк 

турмушка даярдоо боюнча идеялар, баалуу тажрыйбалар, каада-салттар 

талдоого алынып “Үлгүлүү үй-бүлө” түшүнүгү ачыкталып, алардын таалим-

тарбиядагы орду аныкталды.  

 3. Жогорку класстардын окуучуларын элдик педагогиканын 

баалуулуктары аркылуу үй-бүлөлүк турмушка даярдоо максатында атайын 

педагогикалык модель жана аны ишке ашыруунун педагогикалык шарттары 

иштелип чыкты.  

 4. Аныкталган педагогикалык моделдин жана шарттардын 

натыйжалуулугу жогорку класстын окуучулары үчүн даярдалган “Үй-бүлөлүк 

тарбиянын негиздери” атуу усулдук программаны тажрыйбага киргизүү 

аркылуу текшерилип, педагогикалык сунуштар иштелип чыкты.  

 Изилдөөнүн практикалык маанилүүлүгү: Жогорку класстардын 

окуучуларын элдик педагогиканын баалуулуктары аркылуу үй-бүлөлүк 

турмушка даярдоонун педагогикалык шарттарын ишке киргизүүнүн 

методикасы иштелип чыккандыгы; “Үй-бүлөлүк тарбиянын негиздери” аттуу 

окуу-методикалык программанын билим берүү процессине киргизилгендиги; 

мектептер үчүн жогорку класстардын окуучуларын элдик педагогиканын 

баалуулуктары аркылуу үй-бүлөлүк турмушка даярдоо боюнча методикалык 

кеңештер, сунуштар иштелип чыккандыгы менен аныкталат. 

Изилдөөдөн келип чыккан корутундулардын ишенимдүүлүгү жана 

жыйынтыктардын негиздүүлүгү алдыга коюлган милдеттерге шайкеш 

методдорду колдонуу, тажрыйба-эксперимент иштери, эксперименттин 

жүрүшүндө алынган маалыматтарды ар тараптан анализдөө аркылуу 

камсыздалган. 

Коргоого коюлуучу негизги жоболор: 

1. Жогорку класстардын окуучуларын үй-бүлөлүк турмушка даярдоо 

соңку жылдардагы жаш үй-бүлөлөр арасындагы ажырашуулар, жаштарды үй-

бүлөлүк турмушка даярдоо, алардын үй-бүлөгө болгон жоопкерчилигин 

арттыруу, үй-бүлөдөгү адеп-ахлактык жүрүм-турум маданиятына, өз-ара 

көтөрүмдүүлүкө, кечиримдүүлүккө ж.б. үйрөтүү сыяктуу актуалдуу 

маселелерди чечүүнүн негизги багыты болуп эсептелет.  

2. Жаштарды үй-бүлөлүк турмушка даярдоонун илимий негизде чечүүнүн 

бирден бир жолу катары кыргыз элдик педагогикасында кылымдардан бери 

келе жаткан рационалдуу идеяларга жана тажрыйбаларга таянуу жана 

жаштарда үлгүлүү үй-бүлө жөнүндө түшүнүгүн калыптандыруу болуп 

эсептелет. 

3. Жогорку класстардын окуучуларын үй-бүлөлүк турмушка даярдоо 

элдик педагогиканын баалуулуктарын, жетишкендиктерин эске алуу менен 

иштелип чыккан атайын педагогикалык моделди жана шарттарды талап кылат. 

4. Иштелип чыккан педагогикалык моделдин жана шарттардын 

натыйжалуулугун “Үй-бүлөлүк тарбиянын негиздери” аттуу усулдук 

программаны тажрыйбага киргизүү аркылуу арттырууга болот. 

Изилдөөчүнүн жекече салымы: жогорку класстардын окуучуларын 

элдик педагогиканын баалуулуктары аркылуу үй-бүлөлүк турмушка 

даярдоонун педагогикалык шарттары, методикалык негиздери айкындалды; 

“Үй-бүлөлүк тарбиянын негиздери” аттуу комплекстүү окуу-методикалык 

программанын технологиялык модели иштелип чыкты; мугалимдер үчүн 

сабактардын алкагында жана сабактан тышкаркы мезгилде окуучуларды үй-

бүлөлүк турмушка даярдоо боюнча методикалык кеңештер, сунуштар 

даярдалды. 

Изилдөөнүн натыйжаларын апробациялоо жана тастыктоо:  

Жүргүзүлгөн изилдөөнүн негизги жыйынтыктары Баткен областынын 

Баткен районунун С. Эрматов, Т. Мурзапаров, “Чек”, Э. Эркебаев атындагы 

мектептеринде Баткен мамлекеттик университетинин Окумуштуулар 

кеңешинде,“Педагогикалык билим берүү” кафедрасынын жыйындарында, 

облустук, регионалдык, республикалык илимий-практикалык 

конференцияларда, Бишкек шаарында өткөрүлгөн Сатыбалды Нааматов 

атындагы Нарын мамлекеттик университетинин 20 жылдыгына карата 

“Башталгыч билим – билим системасынын пайдубалы” – аттуу эл аралык 

илимий-практикалык конференцияда (2016), БатМУда өткөрүлгөн 

“Экономико-техническая платформа новой информационной рефолюции” – 

аттуу эл аралык илимий –практикалык конференцияда (2018), Ж. Баласагын 

атындагы КУУ, Университеттердин Евразиялык ассоциациясы, КРнын 

педагогдор коому тарабынан өткөрүлгөн “Көп деңгээлдүү билим берүүгө 

өтүү шартындагы илимий-педагогикалык кадрларды даярдоону өнүктүрүү” – 

аттуу эл аралык илимий-практикалык конференцияда (2019), КББАдагы И.Б. 

Бекбоевдин 90 жылдыгына арналган эл аралык илимий-практикалык 

конференцияда (2020), илимий-усулдук семинарларда угулду жана 

талкууланды. Диссертант изилдөөнүн жыйынтыктары боюнча мугалимдердин 

билимин өркүндөтүү курстарында, усулдук секцияларда, лекцияларды окуп, 

тренингдерди өткөргөн.  

Диссертациялык изилдөөнүн натыйжаларынын жарыяланышы: 

Изилдөөнүн багыты боюнча 17 илимий макала, анын ичинен үч макала 

Россиядан РИНЦ системасында чыгарылган.  

Диссертациянын түзүлүшү жана көлөмү. Диссертациялык иш кириш 

сөздөн, үч главадан, жалпы корутундудан, адабияттардын тизмесинен жана 

тиркемеден турат. Диссертациялык иштин толук көлөмү ‒ 164 бет. Ал 12 

таблицаны, 3 сүрөттү жана 2 диаграмманы камтыйт. Пайдаланылган 

булактардын саны ‒ 225. 

 

ИЗИЛДӨӨНҮН НЕГИЗГИ МАЗМУНУ 

Киришүүдө изилдөөнүн актуалдуулугу, максаты, милдеттери аныкталып, 

илимий жаңылыгы, практикалык баалуулугу, изденүүчүнүн жеке салымы, 

коргоого алынып чыгуучу жоболор, изилдөөнүн жыйынтыгынын 

апробацияланышы, илимий иштин түзүлүшү чагылдырылган. 

 “Жогорку класстардын окуучуларын элдик педагогиканын 

баалуулуктары аркылуу үй-бүлөлүк турмушка даярдоонун теориялык 

жана социалдык-педагогикалык өбөлгөлөрү” – деген аталыштагы биринчи 

глава изилдөөнүн биринчи жана экинчи милдеттерин чечүүгө багытталып,үй-

бүлөлүк турмушка даярдоонун маңызы, мазмуну, максаты, түйүндүү 

түшүнүктөрү аныкталып, жогорку класстардагы окуучуларды үй-бүлөлүк турмушка 

даярдоонун өзгөчөлүктөрү ачыкталды. “Үй-бүлө” – деген түшүнүк коомду 

тарбиялоонун башатын түзгөн эң байыркы социалдык институттардын бири 

экендиги жана анда айлана-чөйрөнүн социалдык мүнөзү чагылдырылып жана 

инсандын атуулдук сапаттарынын калыптанышы ишке ашаары аныкталды. Үй-

бүлө – экономикалык, өндүрүүчү жана керектөөчү институт катары 

жубайлардын ортосундагы өз ара мамилелерди жана улуу муун менен болгон 

мамилелерди биринчи орунга койгон адамдардын психологиялык биримдиги, 

мындан тышкары балдарды тарбиялоонун максаттары жана методдору 

камтылган эрежелерди алып жүрүүчү инсандардын өз ара мамилелешүү иш 

аракетинин жыйындысы экендиги аныкталган. Көптөгөн гуманитардык 

илимдер өз предметтерине жараша үй-бүлө проблемасын изилдөөнү маанилүү 

деп эсептешет. Бирок, акыркы он жылдын ичинде үй-бүлө тууралуу илимий 

маалыматтардын интеграцияланышына, ошондой эле, заманбап үй-бүлө 

боюнча системалуу анализди жана дисциплиналар аралык ык-амалды ырастай 

турган педагогикалык изилдөө муктаждыгы күч алууда. Үй-бүлөнү 

комплекстүү жана системалуу түрдө изилдей турган илим калыптануу 

баскычында турат жана ал “фамилистика” деп аталат (мындай аталыш 

көрүнүктүү ата-мекендик философтор А.Г. Харчев жана М.С. Мацковский 

(1978) тарабынан 1978-жылы сунушталган). 

Биз изилдөөбүздүн өзөктүү методологиялык багытын аныктоодо үй-

бүлөлүк турмуш эрежелерин, андагы адеп-ахлактык нормаларды жана 

салттарды теориялык жактан түптөөчүлөр И.Г. Песталоццинин (1981) адам 

жашоосундагы көпчүлүк жамандыктарды үй-бүлө очогунун бузулушунун 

себептери катары карагандыгын, ошондой эле, В.А. Сухомлинскийдин (1979) 

“Мектептеги бардык маселелер үй-бүлөгө барып такалат. Мектеп тарбиясынын 

татаал процессинен келип чыккан бардык кыйынчылыктардын тамыры үй-

бүлөгө тартылат”, ‒ деген корутундуларын жетекчиликке алдык.  

Адабияттардын анализи көрсөткөндөй, Р.Я. Антонованын (1995), А.А. 

Григорьеванын (1993), М.М. Прокопьеванын (2002) эмгектеринде регионалдык 

аспект жагынан алып караганда үй-бүлөлүк тарбиялоодо улуттук салт-санаалар 

чоӊ роль ойнойт. Ал эми, Б. П. Битинастын (1996) эмгектеринде өспүрүм 

курактагылардын үй-бүлөлүк жашоого даярдануу процессинин мыйзам 

ченемдүүлүктөрү, жолдору, методдору жана каражаттары изилденген.  

Педагогика илиминде этнопедагогиканын концептуалдык негиздери 

негизги орунда каралып, инсандын калыптануусунда элдик салт-санаалардын 

ролу А.А. Бугаеванын (1992), Ю.В. Бромлейдин (1983), Г.Н. Волковдун (1993), 

Л.H. Гумилевдин (1994), Д.А. Даниловдун (2000), Я.И. Ханбиковдун (1962) 

эмгектеринде талдоого алынган. 

Ар бир улутта жана ар бир маданий коомдо үй-бүлө эң бийик социалдык 

баалуулук экендиги белгилүү, андыктан, мамлекет жана коом үй-бүлөнүн 

позитивдүү түрдө өнүгүшү, сакталышы жана бекемделиши үчүн кызыкдар. Ал 

эми, адам канча жашта болбосун, ал баары бир бекем жана ишеничтүү бир үй-

бүлөгө муктаж. Мындай үй-бүлө элдик педагогикалык баалуулуктардын 

негизинде гана түптөлөт. 

Элдик педагогикалык баалуулук – бул тарыхый мүнөзгө ээ болгон, 

улуттун кайталангыс өзгөчөлүгүн, элдин көп кырдуу жашоо образын жана 

анын салт-санаалар, нарк-насилдер менен жуурулушкан таалим-тарбия 

үлгүлөрүн чагылдырган, инсандын руханий жана маданий өнүгүүсүн 

шарттаган, муундан-муунга мурас катары калуучу өрнөктөр, тажрыйбалар.  

Үй-бүлөлүк баалуулук – бул кыргыз элинин жашоо тиричилигиндеги 

таалим-тарбиянын мазмунун түзүп, үй-бүлөдөгү өз ара бир туугандык 

мамилелерди жөнгө салып, үй-бүлө мүчөлөрүнүн эмоционалдык, 

психологиялык, руханий биримдигин камсыздап турган, алардын үй-бүлөлүк 

жашоого болгон жоопкерчилигин аңдап билүүгө багытталган салттык нарк-

насилдер. Алар конреттүү үй-бүлөнүн түзүмүнө байланыштуу болуп, андагы 

улуу жана кичүү муундар, жубайлар, бир туугандар арасындагы калыптанып 

калган каада-салттарды, мамилелерди, үрп-адаттарды ж.б. чагылдырып турат.  

Бул баалуулуктар аркылуу жогорку класстардын окуучуларынын 

психологиялык, физиологиялык өзгөчөлүктөрүн эске алуу менен аларды үй-

бүлөлүк жашоого даярдоо изилдөөбүздүн өзөктүү маңызы катары каралат. 

Анткени, алгач бой жеткен мезгилдеги окуучулар акыл-эстик, физикалык 

жактан көп окуп, билим, билгичтиктерди өздөштүрүүгө жөндөмдүү болушат. 

Бул куракта алардын балалык мезгил менен коштошуп маданий чөйрөгө 

тартылуусу башталат. Бул мезгилдеги окуучулардын жүрүм-турумунда 

өспүрүм куракка мүнөздүү болгон өздүк жеке сапаттар, психологиялык 

өзгөчөлүктөр сакталат. Демек, аларда келечектеги жашоо турмушуна болгон 

кызыгуулары да күчтүү жана абдан маанилүү маселе катары жашоосунун 

маңызын түзүп турат.  

Андыктан, өлкөбүздө бул маселенин туура жолго коюлуп, жогоруда 

аталган илимдердин өнүгүү өзгөчөлүгү – келечек муундардын үй-бүлө 

жөнүндөгү түшүнүктөрүнүн кеңири болуусуна жана өз үй-бүлөсүнүн толук 

кандуу, бакубат түптөлүүсүн камсыз кылат. Бул багытта кыргыз 

окумуштуулары көптөгөн илимий эмгектерин, ой-толгоолорун сунуштап 

келишти. Алып карасак, Н.А. Асипова (2016) “Жаштарды турмушка даярдоочу 

коомдук субъект жана түздөн-түз билим, аны менен кошо тарбия берүүчү 

мекеме болуп эсептелген мектепке кайрыла турган болсок, ал тармакта дагы 

көптөгөн көйгөйлүү маселелер бар экендигин көрүүгө болот”, – деп 

белгилеген. Ал эми, Н.О. Адилбекова (2018) “Үй-бүлөдө алынган билимдер 

жана жосундар адамдын жашоосун жакшыртат же тескерисинче начарлатат, 

тактап айтканда, конкреттүү индивидден бардык коомго жайылат. Үй-бүлөдөгү 

бардык проблемалар же тескерисинче позитивдүү окуялар коомдун бардык 

чөйрөлөрүнө таралып, таасир берет” – деген оюн билдирген. Ошондой эле, 

изилдөөчү С.К. Насбекова (2018) өз изилдөөсүндө үй-бүлөнүн укуктарын жана 

милдеттерин ислам динин кармангандардын көз караштарындагы 

өзгөчөлүктөрүн “Исламды кармангандар укук Аллахтын аткарылууга 

милдеттүү болгон ченемдери жана буйруктары катары аңдап келген” – деп 

белгилейт.  

Ал эми, биздин изилдөөбүздүн натыйжалары жогорку класстардын 

окуучуларынын үлгүлүү үй-бүлө жөнүндөгү түшүнүктөрүн түптөө зарылдыгын 

жаратып, бул түшүнүктүн маани-маңызын ачыктоого өбөлгө түзүп турат. 

Биздин пикирибизде жогорку класстын окучуларын үй-бүлөлүк турмушка 

даярдоонун бирден-бир педагогикалык шарты катары алардын аң-сезиминде 

үлгүлүү үй-бүлө түшүнүгүн калыптандыруу эсептелет. Үлгүлүү үй-бүлө – бул 

толук мүчөлүү, бир же эки муундан турган, табыгый ата-энелик, бир 

туугандык карым-катнаштарга негизделген, прогрессивдүү элдик каада-

салттарды тутунган, үй-бүлө мүчөлөрү социалдык ролдорун жакшы билген 

жана аларды заманбап коомдогу милдеттер менен айкалыштыра алган 

социалдык биримдик деп аныктоого болот.  

 Үлгүлүү үй-бүлөнүн өбөлгөсү – бул үй-бүлө мүчөлөрүнө камкордук 

кылуу, аларды бактылуу кылууга умтулуу, бир туугандарына, жакын 

адамдарына колдоо көрсөтүү, алар менен ынтымакта болууну каалоо. 

Биринчи бөлүмдө жүргүзүлгөн анализ бизге жаштарды үй-бүлөлүк 

турмушка даярдоонун мазмунун аныктоого өбөлгө түздү.  

Үй-бүлөнүн тарбиялоо методунда сакталып калган этникалык салт-

санааларга жүргүзүлгөн социалдык-педагогикалык анализдин жыйынтыктары, 

алгач жогорку класстын окуучусунун инсан болуп калыптануу процессинин 

башкарыла ала тургандыгын көрсөткөн. Мындай нерсе төмөндөгүдөй 

жагдайлар менен коштолот:  

– адамдын жүрүм-турум маданиятын аныктай турган элдик салт-

санаалардын сакталышы; 

– балдардын тарбияланышы үй-бүлөнүн жашоо аракетинин социалдык, 

органикалык процессинде ишке ашат; 

– балдарга карата колдонулуучу физикалык жазалоонун жана 

ырайымсыздыктын жоктугу, баланын инсанын, ой-пикирин, ийгиликке жетүү 

жана ката кетирүү укугун урматтоо; 

– баланын коомдук маданиятты, жүрүм-турум нормаларды жана адеп-

ахлак нормаларды өздөштүрүүсү үчүн шарттарды түзүп берүү; 

– ата-бабалардын маданиятын, берген мурасын баалоо, улууларды  

 урматтоо, балдарды ызаттоо, айлана чөйрөгө аяр мамиле кылуу, өз 

жериӊди сүйүү, жана башка ушул сыяктуу этикалык салт-санаалардан келип 

чыккан нормалардын жана эрежелердин сакталышы.  

 Изилдөөнүн экинчи, үчүнчү милдеттерине байланыштуу “Жогорку 

класстардын окуучуларын элдик педагогиканын баалуулуктары аркылуу 

үй-бүлөлүк турмушка даярдоону изилдөөнүн методологиясы жана 

методдору” – деген главада изилдөөнүн объектисине жана предметине ылайык 

элдик педагогикалык баалулуктар аркылуу жаштарды үй-бүлөлүк турмушка 

даярдоо тарбиянын табиятынан келип чыккан мыйзам ченемдүүлүктөр, 

изилдөө усулдары ачыкталды.  

 Изилдөө процессинде илимий теориялык анализдөө, теориялык 

моделдештирүү, эмпирикалык, салттуу-педагогикалык, педагогикалык 

эксперимент, педагогикалык тестирлөө усулдарын колдонуу каралып жаткан 

проблема боюнча илимий-педагогикалык тыянактарды чыгарууга мүмкүнчүлүк 

түздү. Ал эми, жалпы дидактикалык (жеке жана жалпы, сапаттык жана сандык, 

кырдаалдарды түзүү, демонстрациялоо, реферат жазуу, мээге чабуул, талкуу, 

каталар үстүндө иштөө, окуучулардын өз алдынча иштерин уюштуруп окутуу, 

көйгөйлүү окутуу, оюнга негиздеп окутуу, лекция, байкоо, сүрөттөө, 

салыштыруу, модел түзүү) усулдар калыптандыруучу эксперименттин билим 

берүү програмасын практикалоо учурунда колдонулуп, жалпы тыянактар 

чыгарылды.  

Изилдөө ишиндеги Баткен областтык статистика башкармалыгынын 2018-

2019-жылга карата жылдык отчетундагы статистикалык маалыматтарга 

таянсак, Баткен областындагы никелешүүлөр жана ажырашуулар жөнүндө 

төмөнкүдөй маалыматтарга ээ болдук.  

 

1-таблица. Эркектер менен аялдардын саны 

Жылдар Туруктуу 

калктын 

саны, 

миң адам 

Эркектер Аялдар Никелешүүлөр Ажырашуулар 

2014 480,7 244,4 236,3  4873 (10,3) 569 (1,2) 

2015 492,6 250,6 242,0 4634 (9,5) 571 (1,2) 

2016 503,5 256,2 247,3 4408 (8,8) 562 (1,1) 

2017 513,6 261,4 252,2 3834 (7,5) 628 (1,2) 

2018 525,1 267,5 257,6 4391 (8,5) 736 (1,4) 

 

Никелешүүнүн жана ажырашуунун жалпы коэффициенти календардык 

жылдын ичинде катталган никелешүүлөрдүн жана ажырашуулардын санынын 

туруктуу калктын бир жылдагы санына карата катышы промилде менен 

эсептелет (Калктын 1000ине эсептегенде). 

 Жогорудагы статистикалык маалыматтарда көрүнүп тургандай, 

аймактагы ажырашуулардын саны жылдан-жылга көбөйгөнү байкалат. 

 Ал эми, Кыргызстан боюнча да ажырашуулардын саны 2018-жылы 

10434 ажырашуу катталган болсо, 2019-жылы 10995ке жеткен, башкача 

айтканда, ажырашуу фактысы 561ге көбөйгөндүгүн көрүүгө болот. 

Чындыгында, ата-эненин моралдык жашоо мүнөзүнүн, алардын тамеки 

чегүүгө, алкоголдук ичимдиктерди ичүүгө, баӊгизат колдонууга азгырылуусу 

азыркы балдардын өсүп-өнүгүүсүндө келип чыккан физикалык жана 

психологиялык бузуулар эл аралык маселелер катары кабыл алына баштаган. 

Аталган жагдайдан чыгуу менен маселелердин ийгиликтүү чечилишине 

өз салымыбызды кошуу үчүн Согмент айылындагы Э. Эркебаев атындагы, 

Кара-Булак айылындагы С. Эрматов атындагы жана Бужум айылындагы Т. 

Мурзапаров, Чек айылындагы “Чек” орто мектептеринин мугалимдери менен 

биргеликте 8-9-10-класстарынын окуучуларынын учурдун талабына ылайык 

үй-бүлө, үй-бүлөлүк турмуш, улуттук баалуулук жөнүндөгү түшүнүү 

деңгээлдерин аныктоо максатында эксперимент иштерин жүргүздүк.  

Бул максатка ылайык иликтөө ишине Баткен районунун С. Эрматов 

атындагы орто мектебинин 8-класстарынан – 42, 9-класстарынан – 40, 10-

класстарынан – 38 окуучу, бардыгы – 120 окуучу, Э. Эркебаев атындагы орто 

мектебинин 8-класстарынан – 34, 9-класстарынан – 24, 10-класстарынан – 26 

окуучу, бардыгы – 84 окуучу, Ал эми, “Чек” орто мектебинин 8-класстарынан – 

44, 9-класстарынан – 32, 10-класстарынан – 38 окуучу, бардыгы – 114 окуучу, 

“Бужум” орто мектебинин 8-класстарынан – 37, 9-класстарынан – 29, 10-

класстарынан – 38 окуучу, бардыгы – 104 окуучу катышты. Бардыгы болуп, 

аныктоочу экспериментке катышкан окуучулардын жалпы саны – 422 окуучуну 

түздү.  

 

2-таблица. Жогорку класстардын окуучуларынын үй-бүлө жөнүндөгү 

билимдерин аныктоочу экспериментке катышкан мектептердин жана 

окуучулардын саны. 

 

№ 

Мектептердин 

аталыштары 

Класстардын аталыштары 

8-класс 9-класс 10-класс Бардыгы 

1 С. Эрматов ат.о.м. 42 окуучу 40 окуучу 38 окуучу 120 окуучу 

2 Э.Эркебаев ат.о.м. 34 окуучу 24 окуучу 26 окуучу 84 окуучу 

3  “Чек” орто мектеби 

 

 

 

44 окуучу 32 окуучу 38 окуучу 114 окуучу 

4 Т.Мурзапаров ат.о м. 37 окуучу 29окуучу 38 окуучу 104 окуучу 

5 Бардыгы 422 окуучу 

 

Сурамжылоо төмөндөгүдөй милдеттерге багытталган: 1) Окуучулардын  

үй-бүлө жөнүндөгү түшүнүгүн аныктоо; 2) Окуучулардын өз үй-бүлөсүнө, ата-

энесине карата мамилесин, көз карашын билүү; 3) Үй-бүлөдөгү 

келишпестиктин келип чыгуусунун себеби жөнүндөгү ойлорун анализдөө; 4) 

Улуттук каада-салтка жана маданиятка болгон кызыгууларынын деңгээлин 

аныктоо. 

Аныктоочу тажрыйбалык иштер жогорку класстардын окуучуларын үй-

бүлөлүк турмушка даярдоонун баштапкы абалын, Баткен аймагынын айыл 

жериндеги үй-бүлөлөрдүн социалдык-маданий, экономикалык багыттардагы 

азыркы жашоо абалын, ал үй-бүлөлөрдөгү үй-бүлө мүчөлөрүнүн өз ара карым-

катышта болуу өзгөчөлүктөрүн, ал өзгөчөлүктөрдүн жаш муундарга тийгизген 

таасирин, аймактагы социалдык-маданий чөйрөнүн, мугалимдердин кесиптик 

даярдыгын аныктоого жана тажрыйбалуу мугалимдердин өз ара иш-

тажрыйбаларын үйрөнүүгө багытталды. 

Изилдөөнүн максатына ылайык иштелип чыккан усулдарды, ыкмаларды, 

чечилүүгө тийиш болгон маселелерди эске алуу менен окуучуда улуттук 

баалуулук, үй-бүлө, үй-бүлөлүк турмуш жөнүндө билиминин бар болушун, 

улуттук баалуулуктарды, каада-салттарды, үй-бүлөлүк мамилелерди, улуттук 

маданиятты үйрөнүүгө карата кызыгуусун, үй-бүлө мүчөлөрүнө маданияттуу 

мамиле жасоосун, үй-бүлөдөгү өзүнүн ролун аткара билүүсүн аныктоо үчүн 

атайын окутуу процессинде жогорку класстардын окуучуларын үй-бүлөлүк 

турмушка даярдоонун эффективдүүлүгүнүн чен өлчөмдөрү жана көрсөткүчтөрү 

иштелип чыкты.  

Изилдөөнүн жүрүшүндө атайын иштелип чыккан жогорку класстардын 

окуучуларын үй-бүлөлүк турмушка даярдоонун эффективдүүлүгүнүн чен 

өлчөмдөрү жана көрсөткүчтөрү негиз катары каралып, жыйынтыктар алынды. 

3-таблица. – Жогорку класстардын окуучуларын үй-бүлөлүк турмушка 

даярдоонун эффективдүүлүгүнүн чен өлчөмдөрү жана көрсөткүчтөрү  

Чен өлчөмдөр Көрсөткүчтөр 

Окуучуда улуттук 

баалуулук, үй-бүлө, 

үй-бүлөлүк турмуш 

жөнүндө билиминин 

бар болушу 

Улуттук нарк-насилдер, каада салттар, элдик 

педагогикалык тажрыйбалар, өлкөнүн тарыхый 

жана маданий фактылары жөнүндөгү билими; үй-

бүлөлүк эрежелерди, мамилелерди жалпы 

маданий жүрүм-турум нормаларын билүүгө 

умтулуусу; Өзүнүн үй-бүлөсүнүн улуттук 

маданиятынын кубулуштарын жана нормаларын 

башка үй-бүлө менен салыштырып, анализ 

жүргүзө алуусу. 

Улуттук 

баалуулуктарды, 

каада-салттарды, үй-

бүлөлүк мамилелерди, 

улуттук маданиятты 

үйрөнүүгө карата 

кызыгуусу 

Улуттук баалуулуктар жөнүндөгү билимдердин 

системасын түшүнүп, кабыл алуусу; Үй-бүлөлүк 

жана улуттук маданиятка кызыгуусу; Үй-бүлөлүк 

маданиятты, салттык жүрүм-турум эрежелерди, 

нормаларды, мамилелерди, мыйзамдарды 

өркүндөтүүгө муктаждыгынын бар болушу. 

Үй-бүлө мүчөлөрүнө 

маданияттуу мамиле 

жасоосу, үй-бүлөдөгү 

өзүнүн ролун аткара 

билүүсү 

Улуттук баалуулуктардын, элдик каада-

салттардын, маданияттардын өзгөчөлүктөрү 

жөнүндө билимге ээ болуусу; Үй-бүлө 

мүчөлөрүнө жагымдуу мамиле жасоо; Үй-бүлөдө 

өзүнүн ролун аткара билүү жана үй-бүлөнүн 

мыйзамдарын сактоо менен мамиле түзүү боюнча 

билгичтиктерге жана көндүмдөргө ээ болуусу. 

 

Бул көрсөткүчтөр ар бир чен өлчөмдөргө дал келет жана аларга карата 

жогорку класстардын окуучуларын үй-бүлөлүк турмушка даярдоо боюнча 

деңгээлдерди: “төмөн”, “орто”, “жогору” – деп аныктоого болот.  

Аныктоочу эксперименттин жыйынтыгын анализдегенибизде жогорку 

класстардын окуучуларында өз элинин маданиятын, каада-салттарын, үй-

бүлөлүк эреже нормаларын, үй-бүлө мүчөлөрүнө мамиле жасоо эрежелерин 

билүүгө болгон кызыгуулары арбын экендиги, алар үй-бүлө жана анын 

социалдык-маданий өзгөчөлүктөрү жөнүндөгү маалыматтарды камтыган 

китептерди, жомокторду, тарыхый окуяларды окуганга ынтызар экендиги 

аныкталды. Жогорку класстардын окуучуларынын улуттук баалуулуктардын 

нугунда үй-бүлөдө жагымдуу мамиле жасоо маданиятын, өзүнүн келечектеги 

үй-бүлөсүндө толук кандуу роль аткарууга даяр болуу деңгээлдерин анализдөө, 

окуучуларды үй-бүлөлүк турмушка даярдоонун деңгээлин аныктоо иштери 

жүргүзүлүп, натыйжада эки тайпада (эксперименталдык тайпа (ЭТ), 

текшерүүчү тайпа (ТТ) улуттук баалуулуктар аркылуу үй-бүлөлүк турмушка 

даярдоо иштерин жүргүзүү зарылдыгы аныкталды. Мунун себебин Баткен 

чөлкөмүнүн айыл мектептериндеги коомдук-социалдык чөйрөнүн шарттары 

менен жана окутуу тарбиялоо иштеринин жаңыланууга муктаждыгы менен 

түшүндүрүүгө болот. Анткени, түпкүлүгү терең, тарыхый баалуулугу кенен, 

кадыр-баркы, нарк-насили белен кыргыз калкынын улуттук көрөңгөсү болгон 

үй-бүлөлүк турмушу ааламдашуу шартындагы коңшулаш мамлекеттердин 

жарандары менен социалдык, экономикалык, маданий карым-катнаш 

мамилелеринде өсүп келе жаткан жаш муундардын үй-бүлөлүк маданий 

компетенттүүлүгү мамлекеттер аралык ынтымакты, достукту, өз ара 

мамилелерди чыңдоодо бирден-бир ишенимдүү таяныч болуп берээри анык. 

Бул маселенин учурдун талабына ылайык чечилүү абалы өлкөбүздүн билим 

берүү системасынын мамлекеттер аралык атандаштыктагы ордун аныктайт. 

 

4-таблица. –Жогорку класстардын окуучуларынын үй-бүлө мүчөлөрү 

менен мамилелешүү даярдыгынын баштапкы деңгээлдери 

 Критерийлер, окуучулардын саны %дык катыш менен 

Э

 Төмөнкү 109 (49%) 114 (51%) 127 (57%) 117 (52%) 

Ортоңку 88 (39%) 97 (43%) 

(46,4%) 

86 (38%) 90 (40%) 

Жогорку 27 (12%) 13 (6%) 

(11,1%) 

11 (5%) 17 (8%) 

 Бардыгы 224 (100%) 224 (100%) 

(100%) 

224 (100%) 224 (100%) 

 Төмөнкү 131 (58%) 139 (62%) 143 (64%) 138 (62%) 

Ортоңку 85 (38%) 75 (33%) 76 (34%) 79 (35%) 

Жогорку 8 (4%) 10 (5%) 5 (2%) 8 (3%) 

 Бардыгы 224 (100%) 224 (100%) 224 (100%) 224 (100%) 

Ал эми, “Жогорку класстардын окуучуларын элдик педагогиканын 

баалуулуктары аркылуу үй-бүлөлүк турмушка даярдоо боюнча 

тажрыйбалык иштер жана алардын натыйжалуулугун аныктоо” – деген 

аталыштагы үчүнчү глава изилдөөнүн үчүнчү, төртүнчү милдеттерин чечүүгө 

багытталып, мында окуучуларды үй-бүлөлүк турмушка даярдоонун 

педагогикалык модели түзүлүп, педагогикалык шарттары аныкталды.  

Ошондой эле, ал педагогикалык шарттарды тастыктоо боюнча 

калыптандыруучу эксперименттин жүрүшү, жыйынтыктары жана ишке 

ынанымдар, мамилелер, педагогикалык шарттарды ашыруу жолдору аталган 

процессти өркүндөтүү боюнча илимий-практикалык сунуштар каралган.  

Билим берүүнүн жалпы дидактикалык теориясынын негизинде Кыргыз 

Республикасынын аймактык өзгөчөлүктөрүн эске алуу менен жогорку класстын 

окуучуларын үй-бүлөлүк жашоого даяроо моделинин структуралык 

компоненттерин иштеп чыктык. Аларга төмөнкүлөр кирет: 

Максаты: 

Жогорку класстардын окуучуларын элдик педагогиканын баалуулуктары 

аркылуу үй-бүлөлүк турмушка даярдоо. 

Милдеттери: 

 – үй бүлөнүн социалдык маңызын жана анын функцияларын; элдик үй-

бүлөлүк-никелик салттарды; үй-бүлөдө жана коомчулуктагы жүрүм турум 

нормаларын; инсандын жана үй-бүлө психологиясын; үй-бүлөнүн 

функционалдык иш-милдеттерин; болочок үй-бүлөдө зарыл болуучу 

коммуникативдик, уюштуруучулук, турмуш-тиричилик, педагогикалык билим 

жана билгичтиктерди билүү;  

 – билимди, жөндөмдү жана билгичтиктерди үй-бүлөдөгү конкреттүү  

мамилелерге айландыруу жана үй-бүлөнүн иш-милдеттерин уюштуруу 

тажрыйбасы; 

 – улуттук жана жалпы адамзаттык баалуулуктардын биримдигинин  

негизинде үй-бүлөдөгү жүрүм-турум нормалары жана эрежелери, адептик 

ориентирлер. 

Сүрөт 1. Жогорку класстын окуучуларын кыргыз элинин салттарынын 

негизинде үй бүлөлүк жашоого даярдоонун модели 

Максат: жогорку класстардын окуучуларын кыргыз элинин 

баалуулуктарынын негизинде үй-бүлөлүк турмушка даярдоо 

Жогорку класстардын окуучуларын үй-бүлөлүк турмушка 

Колдонулган усулдар: жеке жана жалпы усулдар, теориялык усул, 

моделдештирүү усулу, сандык жана сапаттык усулдар, эмпирикалык усул, 

кырдаалдарды түзүү усулу ж.б. 

Төмөндө көрсөтүлгөндөй, жогорку класстардын окуучуларынын үй-

бүлөлүк турмуш жөнүндөгү түшүнүктөрүн калыптандырууга таасир этүүчү 

факторлор мектеп турмушу, коомчулук, үй-бүлөлүк турмуш жана бул 

чөйрөлөрдүн жекече жашоо образдары, ошондой эле негизги көңүл бурууга 

муктаждык жараткан элдик педагогикалык салттык өрнөктөр болуп эсептелет. 

Сунушталып жаткан моделде үй-бүлөнүн социалдык маңызын жана анын 

функцияларын; элдик үй-бүлөлүк-никелик салттарды; үй-бүлөдө жана 

коомчулуктагы жүрүм-турум нормаларын; инсандын жана үй-бүлө 

психологиясын; үй-бүлөнүн функционалдык иш-милдеттерин; болочок үй-

бүлөдө зарыл болуучу коммуникативдик, уюштуруучулук, турмуш-тиричилик, 

педагогикалык билим жана билгичтиктерди билүү менен бирге билимди, 

жөндөм жана билгичтиктерди үй-бүлөдөгү конкреттүү мамилелерге 

айландыруу менен үй-бүлөнүн иш-милдеттерин уюштуруу тажрыйбасы, 

улуттук жана жалпы адамзаттык баалуулуктардын биримдигинин негизинде 

үй-бүлөдөгү жүрүм-турум нормалары, эрежелери, адептик ориентирлер, 

ынанымдар, мамилелер камтылган.  

 Иштелип чыккан модель гуманитардык предметтерди окутуу 

системасынын негизинде түзүлгөн жана ал жогорку класстардын окуучуларын 

улуттук баалуулуктар аркылуу үй-бүлөлүк турмушка даярдоо максатын 

көздөйт. Бул максатка жетүү үчүн негизги милдеттер белгиленип, үй-бүлөлүк 

турмушка даярдоо үчүн атайын түшүнүктөр системасы иштелип чыгып, 

окуучуларга улуттук баалуулуктар аркылуу аларды үй-бүлөлүк турмушка 

даярдоодо пайдаланылды. 

 Педагогикалык моделдин негизги компоненттеринин бири катары 

педагогикалык шарттар эсептелет. Педагогикалык шарттарды жогорку 

класстардын окуучуларын үй-бүлөлүк турмушка даярдоо процессинде өзүнүн 

болочок үй-бүлөсүн түптөөдө коомдогу карама-каршылыктарга туруштук 

берүүгө даяр болгон инсандын үй-бүлө жөнүндөгү билимин өстүрүүгө шарт 

түзгөн педагогикалык жана психологиялык факторлордун бирикмеси катары 

түшүнөбүз. 

 Изилдөөнүн натыйжасында жогорку класстардын окуучуларын элдик 

педагогиканын баалуулуктары аркылуу үй-бүлөлүк турмушка даярдоонун 

төмөнкүдөй педагогикалык шарттары аныкталды:  

– жогорку класстардын окуучуларын элдик педагогиканын баалуулуктары 

аркылуу үй-бүлөлүк турмушка даярдоодо алардын таанып билүүчүлүгүнүн, 

эмоционалдык-баалуулуктарынын, үй-бүлөлүк турмушка даярдык 

көндүмдөрүн калыптандыруу; 

– жогорку класстардын окуучуларын элдик педагогиканын баалуулуктары 

аркылуу үй-бүлөлүк турмушка даярдоодогу элдик педагогиканын салттары, 

усулдары, формалары жана каражаттары менен заманбап таалим-тарбия 

процессине интеграциялануусу; 

 – таалим-тарбия процессинде окуучуларды үй-бүлөлүк турмушка даярдоого 

социалдык таасирлердин активдүү формаларынын жана усулдарынын 

(тренингдер, тайпалык талкуулоолор, ролдоштурулган жана имитациялык 

оюндар) колдонулушу; 

 – үй-бүлөнүн жана үй-бүлө мүчөлөрүнүн өз ара мамилесин бекемдөөгө 

багытталган мектептин, үй-бүлөнүн жана коомдун өз ара кызматташуусу; 

 – жогорку класстардын окуучуларынын өзүн-өзү таанып билүүсүнүн, 

өздүк жеке сапаттары жөнүндө ой-жүгүртүүсүнүн элдик педагогиканын 

баалуулуктары жана салттары аркылуу иш жүзүнө ашырылуусу; 

 – жогорку класстарынын окуучуларынын үй-бүлөнүн балуулуктарын, нарк-

насилдерин баалай билүү жөндөмдүүлүктөрүнүн өнүгүүсү.  

Аталаган педагогикалык шарттар жогорку класстардын окуучуларына 

төмөнкүдөй негизги маданий түшүнүктөрдү калыптандырууну талап кылат. 

Аларга “маданий мурас”, “үй-бүлө жана үй-бүлөлүк маданият”, “үлгүлүү үй-

бүлө”, “улуттук баалуулуктар” “үй-бүлө мүчөлөрүнүн милдеттери” ж. б. у. с. 

түшүнүктөр кирет.  

Эксперименталдык иликтөө ишибиздин калыптандыруучу этабы Согмент 

айылындагы Э. Эркебаев атындагы, Кара-Булак айылындагы С. Эрматов 

атындагы жана Бужум айылындагы Т. Мурзапаров атындагы, Чек айылындагы 

“Чек” орто мектептеринин 9-10-11-класстарында жүргүзүлүп, айрым 

гуманитардык багыттагы (адам жана коом, жаран таануу, кыргыз адабияты, 

тарбиялык сабактар) преметтерди окутуунун нормативдик документтери, окуу 

пландары жана программалары, о.э. окуу материалдар, китептер, формалар, 

усулдар жана каражаттар каралып, изилденип чыккан; диагностикалык усулдар 

сунуш кылынып, адаптациялоо ишке ашырылды, окуучулардын жеке 

документтери анализденди.  

Ошондой эле, “Үй-бүлөлүк тарбиянын негиздери” – деген кошумча 

эксперименталдык окуу программасы жана “Үй-бүлөлүк тарбиянын негиздери” 

– деген окуу-усулдук колдонмо иштелип чыгып, калыптандыруучу 

экспериментте пайдаланылды. 

Калыптандыруучу эксперименттин максаты – класстан тышкаркы окутуу 

процессинде жана тарбиялык сааттарды өтүүдө улуттук баалуулуктар аркылуу 

үй-бүлөлүк турмушка даярдоонун моделин практикада колдонуу болуп, ал 

төмөндөгүдөй милдеттерди камтыйт: 

1. Элдик педагогиканын баалуулуктары аркылуу үй-бүлөлүк турмушка 

даярдоонун мазмунун, каражаттарын жана методдорун таалим-тарбия ишине 

киргизүү; 

2. Эксперименталдык топтогу окуучуларга класстан тышкаркы окутуу 

процессинде учурда окутулуп жаткан программаны толуктап, кошумча бир 

маданий блоктун негизинде билим берүүнү уюштуруу; 

3. Элдик педагогиканын баалуулуктарын өнүктүрүү менен үй-бүлөлүк 

турмушту, үй-бүлөлүк мамилелерди үйрөнүү жана аны баалоо багытындагы 

тарбиялык иш-чараларды уюштуруу. 

 “Үй-бүлөлүк тарбиянын негиздери” – деген кошумча билим берүү 

программасы жогорку класстардын окуучуларынын үй-бүлө мүчөлөрүнө 

жагымдуу мамиле жасап, өзүнүн келечектеги үй-бүлөсүнүн интеллектуалдык 

жана социалдык маданий жактан глобалдуу атаандаштыкка туруштук 

берүүсүнө кам көрүүсүн ойготуп, улуттук баалуулуктардын, элдик 

педагогикалык нарк-насилдердин өнүгүүсүнө эффективдүү түрдө таасир берүү 

менен жакшы натыйжаларга жетишүүгө негиз болду. Аны төмөнкү таблицадан 

карап көрөлү.  

ЭТ жана ТТ окуучулардын үй-бүлөлүк турмушка даярдоо боюнча 

деңгээлдеринин салыштырмалуу көрсөткүчтөрү. №5-таблица 

 

 

Т
а

й
п

а
л

а
р

 

Деңгээлдер Критерийлер, окуучулардын саны %дык катыш менен 

ҮБТ 

жөнүндө 

билими 

ҮБТта үй-

бүлө 

мүчөлөрүнө 

болгон 

ҮБТта 

мамиле 

жасоо 

көндүмдөргө 

ээ болуусу 

Орточо 

көрсөткүч (% 

менен) 

Э
Т

 

Төмөнкү 14 (6%) 16 (7%) 18 (8%) 16 (7%) 

Ортоңку 48 (22%) 37 (17%) 47 (21%) 44 (20%) 

Жогорку 162 (72%) 171 (76%) 159 (71%) 164 (73%) 

Бардыгы 224 (100%) 224 (100%) 224 (100%) 224 (100%) 

Т
Т

 

   

Төмөнкү 134 (60%) 126 (56%) 142 (64%) 134 (60%) 

Ортоңку 48 (21%) 62 (28%) 52 (23%) 54 (24%) 

Жогорку 42 (19%) 36 (16%) 30 (13%) 36 (16%) 

Бардыгы 224 (100%) 224 (100%) 224 (100%) 224 (100%) 

 

№2-сүрөт. Эксперименталдык тайпадагы окуучулардын үй-бүлөлүк 

турмушка даярдоо боюнча деңгээлдеринин салыштырмалуу 

көрсөткүчтөрү (гистограмма түрүндө). 

№3-сүрөт. Текшерүүчү тайпадагы окуучулардын үй-бүлөлүк 

турмушка даярдоо боюнча деңгээлдеринин салыштырмалуу 

көрсөткүчтөрү (гистограмма түрүндө). 

 
 

Изилдөө көрсөткөндөй, ЭТда жогорку деңгээл менен окуучулардын саны 

көбөйдү. Бул окуучулардын улуттук каада-салт, нарк-насилдерге, үй-бүлөгө, 

үй-бүлөдөгү жашоого баалуу мамиле кылып баштаганын көрсөтөт: жогорку 

деңгээл 64,62%га көбөйдү. Мына ушундай абал ТТда да байкалды: жогорку 

деңгээл 12,65%га көтөрүлдү. Бул абал төмөнкү түрдө түшүндүрүлөт: окуу 

процессинин аягында жогорку класстардын окуучуларынын үй-бүлөлүк 

турмуш, үй-бүлө мүчөлөрүнө жагымдуу мамиле жасоо көндүмдөрүнүн 

өнүгүшү, айлана-чөйрөгө мамилелеринин өзгөрүшү байкалды.  

Ошондуктан, жогорку класстардын окуучуларын өркүндөтүлүп, 

өнүктүрүлүп түзүлгөн мамлекеттик стандарттары, окуу пландары, окуу 

программалары боюнча гуманитардык предметтерди окутуу аркылуу үй-

бүлөлүк турмушка даярдоо мүмкүн деген бүтүмгө келдик. 

Демек, мында алдыга коюлган проблеманын ийгиликтүү чечилгенине, 

изилдөөнүн максатына жараша милдеттер туура коюлгандыгына ынандык. Аны 

изилдөөбүздүн жалпы тыянактары тастыктады.  

 
ЖЫЙЫНТЫК  

Жүргүзүлгөн изилдөө айыл мектептеринин жогорку класстарынын 

окуучуларын элдик педагогиканын баалуулуктары аркылуу үй-бүлөлүк 

турмушка даярдоо көйгөйлөрүн чечүүгө багытталат.  

Жогорку класстардын окуучуларын элдик педагогиканын баалуулуктары 

аркылуу үй-бүлөлүк турмушка даярдоонун моделин түзүү жана ишке 

ашыруунун педагогикалык шарттарын аныктоо максатында жүргүзүлгөн 

теориялык анализ, практикалык таалим-тарбия иш аракеттери төмөнкүдөй 

тыянактарды чыгарууга негиз болду: 

1. Айыл мектептеринин жогорку класстарынын окуучуларын элдик 

педагогиканын баалуулуктары аркылуу үй-бүлөлүк турмушка даярдоонун 

актуалдуулугу – инсандын адеп-ахлактуулугунун, жаштардын үй-бүлөлүк 

турмушка даярдыгынын сапатын жогорулатуу зарылдыгын аныктайт. Үй-бүлө 

– адамзатынын негизги баалуулугу катарында маданий мурастарды, улуттук 

каада-салттарды, жүрүм-турум нормаларын муундан-муунга өткөрүп берүүчү 

милдетти аткарат. Айыл мектептеринин жогорку класстарынын окуучуларын 

элдик педагогиканын баалуулуктары аркылуу үй-бүлөлүк турмушка даярдоо 

технологиясын иштеп чыгуу элдин үй-бүлөлүк каада-салттарын, коомдук жана 

маданий чөйрөсүнүн улуттук аймактык өзгөчөлүгүн эске алуу менен аталган 

көйгөйдү коомдун талабына ылайык сапаттуу деңгээлде чечүүгө мүмкүндүк 

берет. 

2. Кыргыз элинин элдик педагогикасындагы жаштарды үй-бүлөлүк 

турмушка даярдоо боюнча идеяларды жана баалуу тажрыйбаларды анализдөө 

менен иштелип чыккан критерийлер жана деңгээлдер айыл мектептеринин 

жогорку класстарынын окуучуларын үй-бүлөлүк турмушка болгон 

даярдыктарынын өсүп-өнүгүүсүн белгилөөгө шарт түздү. Айыл мектептеринин 

жогорку класстарынын окуучуларын үй-бүлөлүк жашоого даярдыгынын 

деңгээли – окутууну, тарбиялоону жана өнүгүүнү интеграциялоону, маданий 

аңдап билүүчүлүктү, багыттуулукту, өз алдынчалуулукту, теориялык 

билимдердин жана практикалык ишмердүүлүктөрдүн өз ара байланыштуулугун 

камтыган элдик педагогиканын баалуулуктары аркылуу камсыз кылынат. 

3. Изилдөөнүн жүрүшүндө жогорку класстарынын окуучуларын элдик 

педагогиканын баалуулуктары аркылуу үй-бүлөлүк турмушка даярдоонун 

натыйжалуулугун жогорулатуу төмөнкү педагогикалык шарттарды эсепке алуу 

менен жүргүзүлүшү зарыл: жогорку класстардынокуучуларын 

элдикпедагогиканын баалуулуктары аркылуу үй-бүлөлүк турмушка даярдоодо 

алардын таанып билүүчүлүгүнүн, эмоционалдык-баалуулуктарынын, үй-

бүлөлүк турмушка даярдык көндүмдөрүнүн өнүгүүсүн;  жогорку класстардын 

окуучуларын элдик педагогиканын баалуулуктары аркылуу үй-бүлөлүк 

турмушка даярдоодогу элдик педагогиканын салттары, усулдары, формалары 

жана каражаттары менен заманбап таалим-тарбия процессине 

интеграциялануусун; таалим-тарбия процессинде окуучуларды үй-бүлөлүк 

турмушка даярдоого социалдык таасирлердин активдүү формаларынын жана 

усулдарынын (тренингдер, тайпалык талкуулоолор, ролдоштурулган жана 

имитациялык оюндар) колдонулушун; үй-бүлөнүн жана үй-бүлө мүчөлөрүнүн 

өз ара мамилесин бекемдөөгө багытталган мектептин, үй-бүлөнүн жана 

коомдун өз ара кызматташуусун; жогорку класстардын окуучуларынын өзүн-

өзү таанып-билүүсүнүн, өздүк жеке сапаттары жөнүндө ой-жүгүртүүсүнүн 

элдик педагогиканын баалуулуктары жана салттары аркылуу иш жүзүнө 

ашырылуусун; жогорку класстарынын окуучуларынын үй-бүлөнүн 

балуулуктарын, нарк-насилдерин баалай билүү жөндөмдүүлүктөрүнүн 

өнүгүүсүн камсыз кылган педагогикалык шарттар. 

 4. Жогорку класстардын окуучуларын элдик педагогиканын баалуулуктары 

аркылуу үй-бүлөлүк турмушка даярдоонун негизинде иштелип чыгылган 

моделдин натыйжалуулугу методологиялык жана баштапкы теориялык көз 

караштардын негизделиниши, изилдөөнүн максатына ылайык усулдардын 

топтомун колдонуу менен эксперименталдык тажрыйба ишинин 

уюштурулуусу, бир нече ирет кайталанып жүргүзүлгөн эксперименттердин 

негизинде алынган маалыматтардын сандык жана сапаттык анализи менен 

камсыз кылынды. 

  Мектептин жана үй-бүлөнүн биргелешкен ишмердүүлүгү жогорку 

класстардын окуучуларын үй-бүлөлүк турмушка даярдоодо бирден-бир негизги 

фактору болуп саналат. Ата-энелердин этнопедагогикалык маданиятын 

жогорулатууга карата өткөрүлгөн иш чаралар жогорку класстардын 

окуучуларында үй-бүлөлүк каада-салттар, үй-бүлөдө жана коомдо өзүн алып 

жүрүү нормалары жөнүндөгү билимдерин, жөндөмдүүлүктөрүн, келечекте үй-

бүлөлүк жашоого керек болгон мамилелешүүчүлүк, уюштуруучулук, 

педагогикалык жана үй-тиричиликтик көндүмдөрүн калыптандырууга 

мүмкүндүк жаратат. 

Мындан кийинки изилдөөлөрдүн шаардык мектептердин жогорку 

класстарынын окуучуларын үй-бүлөлүк турмушка даярдоо тажрыйбаларына, 

педагогикалык жогорку окуу жайлардын окутуучуларынын жана 

студенттеринин улуттук-аймактык өзгөчөлүктөрүнө таянуу менен шаардык 

мектептердин жогорку класстарынын окуучуларын үй-бүлөлүк турмушка 

даярдоого болгон даярдыктарына багытталуусу биздин изилдөө ишибиздин 

перспективдүүлүгүн аныктайт. 

 

ПРАКТИКАЛЫК СУНУШТАР: 

1. Жалпы орто билим берүүчү мектептерде жогорку класстардын 

окуучулардын турмуштук социалдык компетенттүүлүгүн калыптандыруу жана 

үй-бүлөлүк турмушка даярдоо максатында билим берүү программасына “Үй-

бүлөлүк турмуша даярдоо” окуу предметин киргизүү.  

2. Жогорку класстардын окуучуларын үй-бүлөлүк турмушка даярдоону 

өнүктүрүү багытында элдик педагогиканын баалуулуктарына таянуу, мектеп 

мугалимдеринин илимий-усулдук, моралдык-психологиялык, практикалык 

даярдыгын өркүндөтүү. 

3. Жогорку класстардын окуучуларын үй-бүлөлүк турмушка 

ыңгайлашуусун, улуттук баалуулуктарды сактоо менен үй-бүлө маданиятына 

толеранттуу мамиле жасоосун, үй-бүлөлүк турмуш жөнүндөгү билимдерин 

өнүктүрүү иш-аракеттерин стимулдаштырууга багытталган окутуу 

технологияларын кеңири пайдалануу. 

Изилдөөнүн мазмуну төмөндөгү эмгектерде чагылдырылды: 

1. Эргешали кызы, А. Окуучулардын улуттук аң-сезимин 

калыптандыруунун айрым маселелери [Текст] / А. Эргешали кызы, А. 

Эргешали кызы Актилектин “Жогорку класстардын окуучуларын 

улуттук баалуулуктар аркылуу үй-бүлөлүк турмушка даярдоо” –деген 

темадагы 13.00.01 – жалпы педагогика, педагогиканын жана билим 

берүүнүн тарыхы адистиги боюнча педагогика илимдеринин кандидаты 

окумуштуулук даражасын изденип алуу үчүн жазылган диссертациялык 

изилдөөсүнүн  

РЕЗЮМЕСИ 

 

Түйүндүү сөздөр: үй-бүлө, үлгүлүү үй-бүлө, үй-бүлөлүк маданият, үй-
бүлөлүк турмуш, алгач бой жеткен курак, педагогикалык шарттар, элдик 
педагогика, мектеп, тарбиялоонун компоненттери, тарбиялоонун критерийлери, 
улуттук баалуулук, көнүгүүлөр. 

Изилдөөнүн объекти: айыл мектептеринде жогорку класстардын 
окуучуларын үй-бүлөлүк турмушка даярдоо процесси. 

 Изилдөөнүн предмети: орто мектепте гуманитардык предметтерди 
окутуу процессинде жогорку класстардын окуучуларын үй-бүлөлүк турмушка 
даярдоонун педагогикалык шарттары.  

Изилдөөнүн максаты: жогорку класстардын окуучуларын элдик 
педагогиканын баалуулуктары аркылуу үй-бүлөлүк турмушка даярдоонун 
моделин түзүү жана аны ишке ашыруунун педагогикалык шарттарын аныктоо. 

Изилдөөдө колдонулган усулдар: илимий теориялык анализдөө усулу, 
теориялык моделдештирүү усулу, эмпирикалык усулдар, салттуу-
педагогикалык усулу, педагогикалык эксперимент усулу, педагогикалык 
тестирлөө усулу, илимий практикалык усулдар. 
 Алынган натыйжалардын жаңылыгы: Жогорку класстардын 
окуучуларын элдик педагогиканын баалуулуктары аркылуу үй-бүлөлүк 
турмушка даярдоонун теориялык негиздери, социалдык-педагогикалык 
өбөлгөлөрү, үй-бүлөлүк турмушка даярдоонун мазмуну жана негизги 
багыттары аныкталып, кыргыз элинин элдик педагогикасындагы жаштарды үй-
бүлөлүк турмушка даярдоо боюнча идеялар, баалуу тажрыйбалар, каада-
салттарга негизделген “Үлгүлүү үй-бүлө” түшүнүгү ачыкталып, алардын 
таалим-тарбиядагы орду аныкталды, үй-бүлөлүк турмушка даярдоого 
баытталган педагогикалык модель жана педагогикалык шарттар иштелип 
чыкты. Аныкталган педагогикалык моделдин жана шарттардын 
натыйжалуулугу жогорку класстын окуучулары үчүн даярдалган “Үй-бүлөлүк 
тарбиянын негиздери” атуу усулдук программаны тажрыйбага киргизүү 
аркылуу текшерилип, педагогикалык сунуштар иштелип чыкты.  
 Алынган натыйжалардын практикалык мааниси: Жогорку 
класстардын окуучуларын элдик педагогиканын баалуулуктары аркылуу үй-
бүлөлүк турмушка даярдоонун педагогикалык шарттарын ишке киргизүүнүн 
методикасы иштелип чыккандыгы; “Үй-бүлөлүк тарбиянын негиздери” аттуу 
комплекстүү окуу-методикалык программа иштелип чыгып, жогорку 
класстардын окуучуларын элдик педагогиканын баалуулуктары аркылуу үй-
бүлөлүк турмушка даярдоо боюнча методикалык кеңештер, сунуштар иштелип 
чыккандыгы менен аныкталат. 

 



26 
 

РЕЗЮМЕ 

 

диссертации Эргешали кызы Актилека на тему “Подготовка 

старшеклассников к семейной жизни средствами ценностей народной 

педагогики” на соискание ученой степени кандидата педагогических наук 

по специальности 13.00.01 – общая педагогика, история педагогики и 

образования. 

 

Ключевые слова: семья, образцовая семья, семейная культура, семейный 

быт, юношеский возраст, педагогические условия, народное педагогическое 

образование, школа, компоненты воспитания, критерии воспитания, 

национальные ценности, упражнения. 

Объект исследования: процесс подготовки старшеклассников к 

семейной жизни. 

Предмет исследования: педагогические условия подготовки 

старшеклассников к семейной жизни в процессе обучения гуманитарным 

предметам в средних школах. 

Цель исследования: разработка модели и определение педагогических 

условий и путей подготовки старшеклассников к семейной жизни на основе 

ценностей народной педагогики. 

Методы исследования: метод научного теоретического анализа, метод 

теоретического моделирования, эмпирические методы, традиционно-

педагогические методы, метод педагогического эксперимента, метод 

педагогического тестирования, научно-практические методы. 

 Научная новизна полученных результатов: Определены теоретические 

основы подготовки старшеклассников к семейной жизни на основе ценности 

народной педагогики, социально-педагогические предпосылки, содержание и 

основные направления подготовки к семейной жизни, проанализированы 

народные идеи, ценностный опыт, традиции по подготовке молодежи к 

семейной жизни в народной педагогике кыргызского народа, раскрыто понятие 

“образцовая семья”, определено его место в воспитании. В целях подготовки 

старшеклассников к семейной жизни через ценности народной педагогики 

разработана специальная педагогическая модель и педагогические условия ее 

реализации. Эффективность выявленных педагогических моделей и условий 

была проверена путем внедрения в практику учебно-методической программы 

“Основы семейного воспитания” для старшеклассников, разработаны 

педагогические рекомендации. 

Практическая значимость полученных результатов: Разработка 

методики по осуществлению педагогических условий подготовки 

старшеклассников к семейной жизни через ценности народной педагогики; 

введение в учебный процесс комплексной учебно-методической программы 

“Основы семейного воспитания”; разработка методических советов, 

рекомендаций для школы в подготовке старшеклассников к семейной жизни 

через ценности семейной педагогики. 

SUMMARY 

 

thesis for the academic degree of the candidate of pedagogical sciences Ergeshali 

kyzy Aktilek on general pedagogy 13.00.01., the history of pedagogy and 

education on the theme “Preparing high school pupils for family life by means of 

the values of folk pedagogy” 

 

Keywords: family, family culture, family life, early youth, pedagogical 

conditions, national pedagogical education, school, components of education, criteria 

of education, national values, exercises. 

Object of research: the process of preparing high school students for family 

life. 

Subject of research: pedagogical conditions for preparing high school 

students for family life in the process of teaching humanitarian subjects in secondary 

schools. 

The purpose of the research is to create a model and define pedagogical 

conditions, and to develop theoretical and practical ways to implement them in 

preparing high school students for family life through the values of folk pedagogy. 

Research methods: method of scientific theoretical analysis, method of 

theoretical modeling, empirical methods, traditional pedagogical methods, method of 

pedagogical experiment, method of pedagogical testing, scientific and practical 

methods. 

Scientific novelty of the results: The theoretical foundations of preparing high 

school students for family life through the values of folk pedagogy, socio-

pedagogical prerequisites, content and main directions of preparation for family life 

are determined, ideas, valuable experience, traditions for preparing young people for 

family life in the folk pedagogy of the Kyrgyz people are analyzed, the concept of 

“model family” is revealed, their place in education is determined. In order to prepare 

high school students for family life through the values of folk pedagogy, a special 

pedagogical model and pedagogical conditions for its implementation have been 

developed. The effectiveness of the identified pedagogical models and conditions was 

tested by implementing the educational and methodological program "Fundamentals 

of Family Education" for high school students, and pedagogical recommendations 

were developed. 

Practical significance of the results: Development of methods for the 

implementation of pedagogical conditions for preparing high school students for 

family life through the values of folk pedagogy; introduction to the educational 

process of a comprehensive educational and methodological program “Fundamentals 

of family education”; development of methodological tips and recommendations for 

schools in preparing high school students for family life through the values of family 

pedagogy. 

